334 Warnung vor dem unreinen Catechismo (1571)

diese newe Lerer in Wittenberg, derer etliche Lutherum nicht gesehen, etli-
che gar wenig jn lesen oder predigen gehort vnd seiner bucher nicht viel stu-
dirt, wollen dem Luther, das ist seiner lere, den garaus geben vnd doch den
Schaffspeltz vmbhullen, als theten sie es nicht.

[B 1v:] Furs vierde, da sie jren Catechismum abbrechen, referirn sie sich
nicht auff die Schrifften D. Luthers mit einigem wortlin, sondern deuten
anderswo hin, da es auch nicht reine.

Aus diesem kan allein ein warer Christ genugsam abnemen vnd vrteilen, das
dieser newe Catechismus nicht auff rechten fussen zur warheit gehet, son-
dern mit list vand geschwindigkeit dahin gerichtet, das er Jrrthume in die
arme Jugent see vnd pflantze, betrige vnd verfure. Derwegen Christi wort
hieher gehoren: ,,Sehet euch fur fur den falschen Lerern, die in Schaffsklei-
dern zu euch komen, inwendig sind sie reissende Wolffe.“37 Jtem S. Pauli,
,,Sehet auff die bésen Erbeiter. Sehet auff die zuschneidung® Philip. 3.38
Aber wir mussen auch dem Hasen an den kopff komen®® vnd die Jrrthume
selbst melden. Gott stehe vns bey vnd thue aller Christen augen vnd hertzen
auff, welche Christum, seine Warheit vnd die Lere D. Luthers lieb haben.

Die ander Erinnerung: in Sonderheit.

Es mussen billich den Einfeltigen In specie vnd in sonderheit etliche Verfel-
schunge vnd Jrthume fir die Augen gelegt vnd die Nebelkappe vnd betrieg-
liche Larue dauon abgezogen werden, das sie fein klar sehen vnd gleich als
greiffen mogen, wie der Grund der Warheit jnen wird verkeret, verstoret vnd
verderbet, vnd also gewar mogen werden durch den heiligen Geist, was vnter
dem Schafs[B 2r:]peltze fur gesellen verborgen liegen. Es sind aber furnem-
lich funff verfelschungen:

1. Der Lere von der Tauffe.

2. Vom Abendmal des Herrn.

3. Von leiblichen vnd reumlichen location Christi im Himel.
4. Vom Gesetz Gottes.

5. Von der Disciplin.

Von diesen stucken furnehmlich wollen wir den Catechismum auff den
Prufestein des Géttlichen worts vnd D. Luthers Lere furen.

Oberursel 1568 (VD 16 F 1537); Anton Otho, Antwort Auff Christoff Lasij rechte Klotzbusse /
vnd andere Landltgen, s.l. 1568 (VD 16 O 1478).

37 Vel. Mt 7,15.

3% Phil 3,2.

39 den Narren zu fassen bekommen; Hasenkopf = torichter Mensch, Narr. Vgl. Art. Hasenkopf,
in: DWb 10, 538.

